
Perseus and Polydectes

Haec nārrantur ā poētīs dē Perseō.  Perseus fīlius erat Iovis, rēgis deōrum. Avus Perseī propter ōrāculum eum timēbat et cōnsilium cēpit quō poterat eum adhūc īnfantem cum mātre interficere. Itaque eōs inclūsit in arcā līgneā quam iussit in mare conici. Tempestās māgna mare turbābat et timor mortis et mātrem et īnfantem occupāvit. ¶ Iuppiter tamen omnia heac vīdit fīlium servāre cōnstituit. Itaque perdūxit arcam in īnsulam quae longē aberat, ubi Perseus cum mātre multōs annōs habitāvit in pāce. Sed Polydectēs, rēx huius īnsulae, mātrem Perseī miserē amāvit et Perseō "Tuam mātrem, " inquit, "in matrimōnium dūcam." Hoc tamen cōnsilium Perseum non delectāvit. Itaque Polydectēs Perseum dīmittere cōnstituit. Eum vocāvit ad regiam et "iam dūdum," inquit. ”tū adulēscēns es. Itaque nunc debēs arma capere et virtūtem ostendere. Hinc nāvigā et caput Medūsae ad mē reportā.”

Perseus Leaves the Island

Perseus ab īnsulā discessit, et  diū frūstrā Medūsam quaesīvit. Tandem per deorum auxilim ad sorōrēs Medūsae pervēnit, a quibus tālāria galeamque magicam cēpit.  Atque Apollō et Minerva ei falcem et speculum dedērunt.  Tum, ubi tālāria induerat, volare potuit et hoc modo ad eum locum vēnit ubi Medūsa cum reliquīs Gorgonibus habitābat. mōnstra horribilia erant hae Gorgonēs, quārum capita serpentibus multis contēcta erant, et manūs etiam ex aere factae (erant).


